
      బలము పొదిగిన పర్వత రాజేనే !

                   ఓ బొగడపూవుల ఊర్పుదానా !

                   ఆలకాసే ఎండిమియాను ఏటిలో నే,

                   పెద్ద రాయిని నిద్దుర జోగేనే !


(11) కొండపక్కా వాగులోనే

      గండ శిలపై నిదురపోయే

      ఎండిమియాన్ని నువ్వు చూశావే


                  ఓ నిండువెలుగుల నిశల రాణీ

                  ఎండిమియాను సుందర రూపము

                  నీదు చూపుల తళుక్కు మన్నాదే !


(12) నిదురపోయే ఎండీమియానూ

       కన్ను తెరచీ నిన్ను చూసెను


                 ఇరువురి చూపులు కలిసిపోయెను

                 ఇరువురి మనసూ లేకమయ్యెను

                 ఓ వలపుల వెన్నేల పడుచా

                 నింగినువ్వూ నేలపై నే ఎండిమియానంటా !


(13) నేలపై అత డందగాడూ

       నింగిపై నీ వందకత్తెవు


                ఇద్దరి అందాలేకమైతే

                ఏడులోకా లందాల వెలుగునే

